
 
Anons pou Paran Konsènan Edikasyon nan Lang Anglè  

 
Chè Paran/Responsab: 
 
Pou nou ka aji ann amoni ak egzijans leta yo, si gen paran elèv ki pa pale anglè lakay yo, distri lekòl la oblije fè 
yo konnen dwa yo genyen nan domèn Edikasyon Lang Anglè a (ELE). Distri a pral egzamine pitit ou a pou 
detèmine si pitit ou a se yon moun k ap aprann anglè. Si pitit ou se yon moun k ap aprann anglè e li kalifye pou l 
plase nan yon pwogram ELE, w ap resevwa plis enfòmasyon ansanm ak rezilta egzamen anglè li te fè yo ak 
enfòmasyon sou plasman nan pwogram nan.  
 
Si yo detèmine pitit ou se yon moun k ap aprann anglè, ou gen dwa pou w: 
• chwazi yon pwogram ELE pami pwogram distri a ofri yo, jan yo di sa nan lwa ak regleman leta yo; 
• vizite yon pwogram ELE nan distri a; 
• asiste konferans oswa reyinyon ki disponib pou w ka aprann plis sou pwogram ELE distri a ofri yo.; 
• mande yon nouvo pwogram ELE ann amoni ak lalwa eta a; epi 
• retire pitit ou nan yon pwogram ELE. 
 
Pwogram ELE ki disponib yo gen ladan yo (tcheke tout sa ki apwopriye): 
Anglè Modifye Toutan (SEI) – yon pwogram ELE kote yo itilize matyè modifye ki nan nivo klas elèv la. 
Matyè ki modifye se fòmasyon ki modifye pou moun k ap aprann anglè a ka konprann li e patisipe nan kou a 
selon nivo anglè pa l la. Tout fòmasyon ak matyè yo ann anglè.  
Tout pwogram ELE yo gen ladan yo fòmasyon Anglè Dezyèm Lang (ESL). Kou ESL yo bay fòmasyon lang 
anglè dirèk ki fokis sou devlope konpetans elèv la nan domèn pale, koute, li, e ekri anglè. 
 
Konsèy Paran Elèv k ap Aprann Anglè (English Learner Parent Advisory Council, ELPAC) 
 
Si distri a gen 100 moun k ap aprann anglè oubyen plis, oubyen si moun k ap aprann anglè yo konpoze omwen 
5% nan popilasyon elèv la, kèlkeswa sa k mwens, distri a oblije tabli yon Konsèy Paran Elèv k ap Aprann Anglè 
(ELPAC). Menm jan an tou, nenpòt lekòl yo klase kòm yon lekòl ki gen yon fèb pèfòmans oubyen ki toujou gen 
yon fèb pèfòmans ki gen yon pwogram ELE oblije tabli yon ELPAC. Yo ankouraje paran elèv k ap aprann anglè 
pou yo patisipe nan konsèy sa yo. 
 
So Bi-alfabetizasyon Eta Massachusetts  
So Bi-alfabetizasyon Eta Massachusetts la rekonèt elèv ki gen konpetans nan lang angle ak youn oswa plizyè lòt 
lang. Yo mete so a sou diplòm ak/oswa relve nòt li lè li gradye pou enstitisyon etid siperyè ak kote yo pral 
mande travay konnen diplôme a gen konpetans nan plizyè lang.  

 
Pou w jwenn plis enfòmasyon sou sijè nou pale nan anons sa a, tanpri, kontakte Katie Young, Direktè 
Kourikoulòm, Enstriksyon ak Evalyasyon nan 508-528-1225 oswa kyoung@norfolk.k12.ma.us. Oubyen tou, ou 
gendwa jwenn plis enfòmasyon sou pwogram ELE distri a ofri yo nan yon reyinyon oubyen konferans k ap fèt 
_____________ [date] nan ___________ [location]. 

 


